
TURIZM SAMARADORLIGINI OSHIRISH BO‘YICHA 

MINTAQAVIY BOSHQARUV VA IMPLEMENTATSIYA 

MEXANIZMLARI TAKOMILLASHTIRISH 
Toshev Nurbek Janon o‘g‘li 

 

УСОВЕРШЕНСТВОВАНИЕ РЕГИОНАЛЬНЫХ 

МЕХАНИЗМОВ УПРАВЛЕНИЯ И РЕАЛИЗАЦИИ ДЛЯ 

ПОВЫШЕНИЯ ЭФФЕКТИВНОСТИ ТУРИЗМА 
Тошев Нурбек Жанон уғли 

 

IMPROVING REGIONAL MANAGEMENT AND 

IMPLEMENTATION MECHANISMS TO INCREASE 

TOURISM EFFICIENCY 
Toshev Nurbek Janon oglu 

 
Received: March 7, 2026 Revised: March 10, 2026 Accepted: March 14, 2026 Published: Aprel 1, 2026 

Annotatsiya: Mazkur maqolada turizm samaradorligini oshirishda mintaqaviy boshqaruv va implementatsiya 

mexanizmlarini takomillashtirish masalalari tadqiq etilgan. Tadqiqotda turizmni rivojlantirishning institutsional va 

tashkiliy-iqtisodiy jihatlari tahlil qilingan. Hududiy darajada samaradorlikka ta’sir etuvchi asosiy omillar aniqlangan. 

Turizmda resurslardan samarali foydalanish va xizmatlar sifatini oshirish yo‘llari asoslab berilgan. Natijada 

mintaqaviy boshqaruvda kompleks yondashuvni qo‘llash zarurligi ko‘rsatib berilgan. 

Kalit so‘zlar: turizm samaradorligi, mintaqaviy boshqaruv, implementatsiya mexanizmlari, turizm siyosati, 

hududiy rivojlanish, turizm klasteri, innovatsiya, infratuzilma, raqobatbardoshlik, barqaror turizm. 

Аннотация: В данной статье рассматриваются вопросы совершенствования регионального управления 

и механизмов реализации в целях повышения эффективности туризма. В исследовании анализируются 

институциональные и организационно-экономические аспекты развития туризма. Выявлены основные 

факторы, влияющие на эффективность на региональном уровне. Обоснованы пути эффективного 

использования ресурсов и повышения качества услуг в сфере туризма. В результате показана необходимость 

комплексного подхода к региональному управлению. 

Ключевые слова: эффективность туризма, региональное управление, механизмы реализации, 

туристическая политика, региональное развитие, туристический кластер, инновации, инфраструктура, 

конкурентоспособность, устойчивый туризм. 

Abstract: This article examines the issues of improving regional management and implementation 

mechanisms in increasing tourism efficiency. The study analyzes the institutional and organizational-economic 

aspects of tourism development. The main factors affecting efficiency at the regional level are identified. Ways to 

effectively use resources and improve the quality of services in tourism are substantiated. As a result, the need for an 

integrated approach to regional management is demonstrated. 

Keywords: tourism efficiency, regional management, implementation mechanisms, tourism policy, regional 

development, tourism cluster, innovation, infrastructure, competitiveness, sustainable tourism. 

 

▪ KIRISH  

Hozirgi globallashuv va iqtisodiy integratsiya 

jarayonlari sharoitida turizm sohasi jahon 

iqtisodiyotining eng tez rivojlanayotgan va yuqori 

daromad keltiruvchi tarmoqlaridan biri sifatida 

shakllanmoqda. Turizm nafaqat valyuta tushumlarini 

oshirish, balki bandlikni ta’minlash, xizmatlar sektorini 

kengaytirish va hududiy infratuzilmani rivojlantirish 

orqali iqtisodiy o‘sishning muhim drayveri sifatida 

namoyon bo‘lmoqda. Shu jihatdan, turizmni samarali 

boshqarish va uning iqtisodiy samaradorligini oshirish 

masalalari dolzarb ilmiy-amaliy ahamiyat kasb etadi. 

O‘zbekiston Respublikasida ham turizmni 

rivojlantirish davlat siyosatining ustuvor 

yo‘nalishlaridan biri sifatida belgilangan. So‘nggi 

yillarda mamlakatda turizmni rivojlantirish bo‘yicha 

keng ko‘lamli islohotlar amalga oshirilib, hududiy 

turizmni rivojlantirish, yangi turizm yo‘nalishlarini joriy 

https://ojs.kstu.uz/index.php/ej
https://doi.org/10.70769/3030-315X.II.3.3.2026.33

etish va infratuzilmani modernizatsiya qilishga alohida 

e’tibor qaratilmoqda. Xususan, turistlar oqimi hajmining 

izchil oshib borayotgani, turizm xizmatlari eksportining 

kengayishi va yangi turizm obyektlarining ishga 

tushirilishi ushbu sohaning iqtisodiyotdagi o‘rni tobora 

ortib borayotganini ko‘rsatadi. 

Mazkur yo‘nalishda so‘nggi yillarda qabul 

qilingan normativ-huquqiy hujjatlar turizmni 

rivojlantirishning institutsional va tashkiliy asoslarini 

mustahkamlashga xizmat qilmoqda. Jumladan, 

O‘zbekiston Respublikasi Prezidentining 2022-yil 28-

yanvardagi PF-60-son Farmoni doirasida turizmni 

iqtisodiyotning strategik tarmog‘i sifatida rivojlantirish, 

hududiy turizmni qo‘llab-quvvatlash va xizmatlar 

eksportini kengaytirish ustuvor vazifalar sifatida 

belgilangan. 

Shuningdek, O‘zbekiston Respublikasi 

Prezidentining 2021-yil 30-apreldagi PQ-5114-son 

qarori orqali turizm xizmatlarini diversifikatsiya qilish, 

yangi turizm yo‘nalishlarini (ekoturizm, gastronomik 

turizm, ziyorat turizmi va boshqalar) rivojlantirish hamda 

hududiy turizm mahsulotlarini shakllantirishga alohida 

e’tibor qaratildi. 

Bundan tashqari, O‘zbekiston Respublikasi 

Prezidentining 2023-yil 26-apreldagi PQ-135-son qarori 

asosida turizm infratuzilmasini kompleks rivojlantirish, 

transport-logistika tizimini yaxshilash, joylashtirish 

vositalari va servis xizmatlarini kengaytirish bo‘yicha 

aniq chora-tadbirlar belgilab berildi. Ushbu qarorlar 

turizmni hududlar kesimida rivojlantirish, 

investitsiyalarni jalb qilish va turizm xizmatlari sifatini 

oshirishga xizmat qilmoqda. 

Shu bilan birga, turizmni rivojlantirishda 

mintaqaviy boshqaruv tizimi va implementatsiya 

mexanizmlarining samaradorligi alohida ahamiyat kasb 

etadi. Amaliyot shuni ko‘rsatadiki, ayrim hududlarda 

mavjud turizm salohiyatidan to‘liq foydalanilmayapti, 

infratuzilma va xizmatlar sifati еtarli darajada 

rivojlanmagan, boshqaruv mexanizmlarida esa tizimlilik 

va samaradorlik еtishmaydi. Bu esa turizmning iqtisodiy 

samaradorligini oshirishda muayyan muammolarni 

yuzaga keltirmoqda. Shu nuqtai nazardan, turizmni 

rivojlantirishda mintaqaviy boshqaruv tizimini 

takomillashtirish, implementatsiya mexanizmlarini 

samarali tashkil etish, resurslardan oqilona foydalanish 

va hududiy raqobatbardoshlikni oshirish masalalari 

dolzarb ilmiy muammo sifatida namoyon bo‘lmoqda. 

Ayniqsa, turizmni boshqarishda institutsional, tashkiliy-

iqtisodiy va innovatsion yondashuvlarni 

integratsiyalashgan holda qo‘llash yuqori 

samaradorlikka erishish imkonini beradi. 

Yuqoridagilardan kelib chiqib, mazkur 

maqolaning maqsadi turizm samaradorligini oshirishda 

mintaqaviy boshqaruv va implementatsiya 

mexanizmlarini takomillashtirishning nazariy-

metodologik asoslarini ishlab chiqish hamda ushbu 

yo‘nalishda ilmiy-amaliy takliflar ishlab chiqishdan 

iborat. 

▪ ADABIYOTLAR SHARHI 

Turizm samaradorligini oshirish, mintaqaviy 

boshqaruv va implementatsiya mexanizmlarini 

takomillashtirish masalalari ko‘plab xorijiy, MDH va 

O‘zbekiston olimlari tomonidan keng o‘rganilgan. 

Ushbu yo‘nalishdagi ilmiy yondashuvlarni shartli 

ravishda uch guruhga ajratish mumkin: xorijiy ilmiy 

maktab, MDH olimlari va milliy tadqiqotchilar 

yondashuvlari. 

Xorijiy olimlar orasida Michael Porter turizmni 

rivojlantirishda klaster yondashuvining ahamiyatini 

asoslab bergan bo‘lib, u hududiy raqobatbardoshlikni 

oshirishda muhim metodologik asos hisoblanadi [1]. Paul 

Romer esa innovatsion rivojlanish va bilimlarga 

asoslangan iqtisodiyotning turizm samaradorligiga 

ta’sirini ko‘rsatib bergan [2]. John Elkington tomonidan 

ilgari surilgan “Triple Bottom Line” konsepsiyasi 

turizmni iqtisodiy, ijtimoiy va ekologik jihatdan 

muvozanatli rivojlantirish zarurligini asoslaydi [3]. 

Shuningdek, Richard Butler tomonidan ishlab 

chiqilgan destinatsiyaning hayot sikli modeli (TALC) 

turizmni bosqichma-bosqich rivojlantirish va boshqarish 

mexanizmlarini tushuntirib beradi [4]. Chris Cooper 

hamda Stephen Page tadqiqotlarida turizmni boshqarish, 

rejalashtirish va marketing strategiyalarining 

samaradorlikka ta’siri keng yoritilgan [5; 6]. 

MDH olimlari tadqiqotlarida turizmni mintaqaviy 

iqtisodiyotning tarkibiy qismi sifatida boshqarish 

masalalariga alohida e’tibor qaratilgan. Xususan, V. A. 

Kvartalnov turizmni iqtisodiy tizim sifatida rivojlantirish 

va boshqarishning nazariy asoslarini ishlab chiqqan [7]. 

N. I. Kabushkin esa turizm menejmenti va xizmatlar 

sifatini oshirish mexanizmlarini asoslab bergan [8]. 

Bundan tashqari, L. V. Vasilyeva va E. A. 

Grechyshkina tomonidan ishlab chiqilgan hududiy 

boshqaruv va indikatorlar tizimi turizm samaradorligini 

baholashda muhim ahamiyat kasb etadi [9; 10]. A. Yu. 

Aleksandrova esa turizm geografiyasi va hududiy 

rivojlanish omillarini chuqur tahlil qilgan [11]. 

O‘zbekiston olimlari tadqiqotlarida esa turizmni 

rivojlantirish masalalari milliy sharoit va hududiy 

xususiyatlar asosida keng yoritilgan. Xususan, M. T. 

Alimova turizmni rivojlantirishda klaster 

yondashuvining ahamiyatini asoslab bergan [12]. M. M. 

Shirinova barqaror turizm modellari va ularni milliy 

sharoitga moslashtirish masalalarini tadqiq etgan [13]. 

Shuningdek, M. Karimov tomonidan turizm 

rivojlanishiga ta’sir etuvchi omillarni empirik modellar 

asosida baholash yo‘nalishi rivojlantirilgan [14]. S. A. 

Abduhamidov esa turizmni davlat siyosati va hududiy 

boshqaruv bilan bog‘liq holda o‘rgangan [15]. N. T. 

Azizova turizm bozorining zamonaviy tendensiyalarini 

tahlil qilgan bo‘lsa [16], G. T. Karazhanova qishloq 

turizmini rivojlantirish istiqbollarini asoslab bergan [17]. 

Yuqoridagi ilmiy tadqiqotlar turizmni 

rivojlantirish va uning samaradorligini oshirishda muhim 

nazariy va amaliy asos yaratadi. Biroq, mavjud 

adabiyotlarda turizm samaradorligini oshirishda 

mintaqaviy boshqaruv va implementatsiya 

mexanizmlarini kompleks tarzda integratsiyalash 

masalalari еtarli darajada yoritilmagan. Shu bois, mazkur 

tadqiqot aynan ushbu bo‘shliqni to‘ldirishga qaratilgan. 

▪ TADQIQOT METODOLOGIYASI 

Mazkur tadqiqotda turizm samaradorligini 

oshirishda mintaqaviy boshqaruv va implementatsiya 

mexanizmlarini takomillashtirish masalalari kompleks 

yondashuv asosida o‘rganildi. Tadqiqot metodologiyasi 

tizimli, institutsional va iqtisodiy tahlil yondashuvlariga 

asoslanadi. 

Tadqiqot jarayonida bir qator ilmiy usullar 

qo‘llanildi. Jumladan, tahlil va sintez usuli orqali 

turizmni rivojlantirishga oid nazariy yondashuvlar 

umumlashtirildi. Taqqoslash (komparativ) usuli 

yordamida turli hududlar va mamlakatlar tajribasi 

o‘rganildi hamda ularning samaradorlik ko‘rsatkichlari 

solishtirildi. Statistik tahlil usuli asosida turizm 

ko‘rsatkichlari (turistlar oqimi, daromadlar, 

investitsiyalar, bandlik) tahlil qilinib, hududiy rivojlanish 

tendensiyalari aniqlandi. Shuningdek, tadqiqotda tizimli 

yondashuv qo‘llanilib, turizm samaradorligiga ta’sir 

etuvchi omillar (resurslar, infratuzilma, boshqaruv, 

investitsiyalar, innovatsiyalar) o‘zaro bog‘liqlikda ko‘rib 

chiqildi. Institutsional yondashuv orqali turizmni 

boshqarishda davlat siyosati, normativ-huquqiy baza va 

boshqaruv mexanizmlarining roli tahlil qilindi. 

▪ TAHLIL VA NATIJA 

Tadqiqot natijalari shuni ko‘rsatadiki, turizm 

samaradorligini oshirishda mintaqaviy boshqaruv tizimi 

va implementatsiya mexanizmlarining roli hal qiluvchi 

ahamiyat kasb etadi. O‘tkazilgan tahlillar asosida 

aniqlanishicha, turizm rivojlanish darajasi hududning 

resurs salohiyati bilan bir qatorda, uni samarali 

boshqarish, infratuzilma bilan ta’minlash va 

investitsiyalarni jalb etish darajasiga bevosita bog‘liq. 

1-jadval 

Turizm samaradorligini oshirishda mintaqaviy boshqaruv va implementatsiya mexanizmlarining 

integratsiyalashgan modeli 

 

Bosqich Tarkibiy elementlar Mazmuni 

1. Kiruvchi omillar 

(Input) 

Turizm resurslari Tabiiy, tarixiy va madaniy resurslar 

Infratuzilma Transport, mehmonxona va servis xizmatlari 

Investitsiyalar Turizmga yo‘naltirilgan moliyaviy resurslar 

Inson kapitali Malakali kadrlar va xizmat ko‘rsatish darajasi 

2. Boshqaruv va 

implementatsiya 

mexanizmlari 

Mintaqaviy boshqaruv Hududiy turizmni boshqarish tizimi 

Institutsional muhit Normativ-huquqiy baza va davlat siyosati 

Davlat-xususiy sheriklik Hamkorlik asosida loyihalarni amalga oshirish 

Innovatsiyalar Raqamli va innovatsion texnologiyalar 

Marketing strategiyalari Turizm brendingi va targ‘iboti 

3. Jarayon (Process) 

Xizmatlarni tashkil etish Turizm xizmatlarini shakllantirish 

Hududiy ixtisoslashuv Turizm yo‘nalishlarini rivojlantirish 

Diversifikatsiya Turizm mahsulotlarini kengaytirish 

Sifatni oshirish Xizmatlar sifatini yaxshilash 

4. Natijaviy 

ko‘rsatkichlar 

(Output) 

Turistlar oqimi Ichki va tashqi turistlar soni 

Daromadlar Turizm xizmatlaridan tushum 

Bandlik Ish o‘rinlari soni 

Raqobatbardoshlik Hududiy ustunlik darajasi 

5. Yakuniy 

samaradorlik 

(Outcome) 

Iqtisodiy o‘sish YAIM va hududiy daromad o‘sishi 

Ijtimoiy farovonlik Aholi daromadlari va turmush darajasi 

Barqaror rivojlanish Ekologik va ijtimoiy muvozanat 

Birinchidan, hududlarda turizm resurslarining 

mavjudligi еtarli bo‘lsa-da, ularni samarali foydalanishga 

yo‘naltirilgan boshqaruv mexanizmlarining еtarli 

darajada rivojlanmaganligi kuzatilmoqda. Bu esa turizm 

salohiyatidan to‘liq foydalanilmasligiga olib kelmoqda. 

Shu sababli, mintaqaviy boshqaruvni takomillashtirish 

va resurslardan foydalanish samaradorligini oshirish 

muhim ahamiyatga ega. 

Ikkinchidan, tadqiqot natijalari turizm 

infratuzilmasining rivojlanganlik darajasi turistlar oqimi 

va daromadlar hajmiga bevosita ta’sir ko‘rsatishini 

tasdiqlaydi. Ayniqsa, transport-logistika tizimi, 

mehmonxona xo‘jaligi va servis xizmatlarining sifati 

yuqori bo‘lgan hududlarda turizm samaradorligi yuqori 

darajada shakllanmoqda. 

Uchinchidan, investitsiyalar turizm 

rivojlanishining asosiy drayveri sifatida namoyon bo‘ldi. 

Investitsiya oqimining ko‘payishi yangi turizm 

obyektlarini yaratish, mavjud infratuzilmani 

modernizatsiya qilish va xizmatlar sifatini oshirish 

imkonini beradi. Bu esa o‘z navbatida turistlar oqimining 

ortishiga va iqtisodiy samaradorlikning oshishiga olib 

keladi. 

To‘rtinchidan, turizm samaradorligini oshirishda 

implementatsiya mexanizmlarining ahamiyati alohida 

e’tiborga loyiq. Tadqiqotlar shuni ko‘rsatdiki, turizm 

sohasida qabul qilingan qaror va dasturlarni amaliyotga 

joriy etish darajasi hududlar kesimida farqlanadi. Bu esa 

ayrim hududlarda turizm rivojlanishining sust kechishiga 

sabab bo‘lmoqda. Shu bois, implementatsiya 

jarayonlarini monitoring qilish va ularning 

samaradorligini baholash tizimini takomillashtirish 

zarur. 

Beshinchidan, turizmning multiplikativ ta’siri 

natijasida boshqa iqtisodiy tarmoqlar, jumladan 

transport, savdo, qurilish va xizmat ko‘rsatish sohasi ham 

rivojlanmoqda. Bu esa hududiy iqtisodiyotda kompleks 

o‘sishni ta’minlab, aholi daromadlari va bandlik 

darajasining oshishiga xizmat qiladi. 

Muhokama natijalari shuni ko‘rsatadiki, mavjud 

ilmiy yondashuvlarda turizmni rivojlantirish ko‘proq 

alohida omillar doirasida o‘rganilgan bo‘lsa, mazkur 

tadqiqotda ularning o‘zaro integratsiyalashgan holda 

tahlil qilinishi yangi ilmiy natijalarni olish imkonini 

berdi. Xususan, mintaqaviy boshqaruv, infratuzilma, 

investitsiyalar va innovatsiyalar o‘rtasidagi o‘zaro 

bog‘liqlik turizm samaradorligini oshirishda asosiy omil 

sifatida namoyon bo‘ldi. 

1-rasm. Turizm samaradorligini oshirishda mintaqaviy boshqaruv va implementatsiya mexanizmlarining 

turlari 

1-rasmda turizm samaradorligini oshirishda 

mintaqaviy boshqaruv va implementatsiya 

mexanizmlarining turlari va ularning o‘zaro bog‘liqligini 

tizimli tarzda ifodalaydi. Sxemaning yuqori qismida 

umumiy boshqaruv tizimi keltirilgan bo‘lib, undan asosiy 

yo‘nalishlar – mintaqaviy boshqaruv, institutsional, 

iqtisodiy, innovatsion hamda marketing va 

implementatsiya mexanizmlariga ajratilgan. Har bir 

yo‘nalish turizm rivojlanishida alohida ahamiyatga ega 

bo‘lib, ular o‘zaro integratsiyalashgan holda faoliyat 

yuritganda yuqori samaradorlikka erishiladi. 

Xususan, mintaqaviy boshqaruv strategik va 

operativ boshqaruv orqali turizmni rejalashtirish va 

muvofiqlashtirishni ta’minlaydi. Institutsional 

mexanizmlar esa normativ-huquqiy baza va davlat-

xususiy sheriklik asosida tizimning barqaror ishlashiga 

xizmat qiladi. Iqtisodiy mexanizmlar investitsiyalarni 

jalb qilish va moliyaviy rag‘batlantirish orqali 

infratuzilma rivojiga turtki beradi. Innovatsion 

mexanizmlar raqamli texnologiyalar va zamonaviy 

xizmatlarni joriy etish orqali turizm sifatini oshiradi. 

Marketing va implementatsiya mexanizmlari esa turizm 

mahsulotlarini bozorda ilgari surish va amaliy natijalarga 

erishishni ta’minlaydi. 

Umuman olganda, olib borilgan tadqiqotlar 

turizm samaradorligini oshirish uchun kompleks 

yondashuv zarurligini ko‘rsatdi. Bu esa mintaqaviy 

boshqaruvni takomillashtirish, implementatsiya 

mexanizmlarini kuchaytirish va zamonaviy innovatsion 

еchimlarni joriy etish orqali ta’minlanadi. 

 

 
 

2-rasm. Turizm samaradorligini oshirish model shakllari 

2-rasmda turizm samaradorligini oshirishda 

qo‘llaniladigan asosiy model shakllarini va ularning 

yakuniy natijaga ta’sirini tizimli tarzda ifodalaydi. 

Sxemaning yuqori qismida umumiy yo‘nalish – turizm 

samaradorligini oshirish modellari berilgan bo‘lib, u 

to‘rtta asosiy modelga ajratilgan: strategik, institutsional, 

innovatsion va marketing modellari. Strategik model 

uzoq muddatli rejalashtirish, rivojlanish strategiyalarini 

ishlab chiqish hamda tahlil va prognozlash jarayonlarini 

o‘z ichiga oladi. Bu model turizmni barqaror 

rivojlantirish uchun asos yaratadi. Institutsional model 

esa huquqiy-me’yoriy baza, davlat-xususiy sheriklik va 

tashkiliy tuzilmalar orqali tizimning barqaror ishlashini 

ta’minlaydi. 

Innovatsion model zamonaviy raqamli 

texnologiyalar, innovatsion xizmatlar va yangi 

g‘oyalarni joriy etish orqali turizm sifatini oshirishga 

xizmat qiladi. Marketing modeli esa hududiy brending, 

reklama va turistik mahsulotlarni targ‘ib qilish orqali 

bozorni kengaytiradi hamda turistlar oqimini oshiradi. 

Mazkur barcha modellarning o‘zaro uyg‘unligi 

natijasida turistlar oqimi ortadi, daromadlar ko‘payadi, 

bandlik darajasi oshadi va hududlarda barqaror 

rivojlanish ta’minlanadi. 

▪ XULOSA VA TAKLIFLAR 

Yuqoridagi tahlillar, model va sxemalardan kelib 

chiqib aytish mumkinki, turizm samaradorligini 

oshirishda mintaqaviy boshqaruv va implementatsiya 

mexanizmlarining o‘zaro integratsiyalashgan holda 

faoliyat yuritishi muhim ahamiyat kasb etadi. Tadqiqot 

natijalari shuni ko‘rsatdiki, turizm rivojlanishi nafaqat 

resurslar mavjudligiga, balki ularni samarali boshqarish, 

infratuzilmani rivojlantirish, investitsiyalarni jalb etish 

va innovatsion yondashuvlarni joriy etish darajasiga ham 

bevosita bog‘liq. Ayniqsa, strategik rejalashtirish, 

institutsional muhitni mustahkamlash, raqamli 

texnologiyalarni keng joriy etish va samarali marketing 

siyosatini olib borish turizmning raqobatbardoshligini 

oshirishda muhim omil bo‘lib xizmat qiladi. 

Shu bilan birga, turizm samaradorligini oshirishda 

mavjud muammolar – hududlar kesimida rivojlanish 

darajasining notekisligi, infratuzilmaning еtarli darajada 

rivojlanmaganligi, investitsiya faolligining pastligi va 

implementatsiya jarayonlarining sustligi kuzatilmoqda. 

Ushbu muammolarni bartaraf etish uchun mintaqaviy 

boshqaruv tizimini takomillashtirish, turizmni 

rivojlantirish bo‘yicha hududiy strategiyalarni ishlab 

chiqish va ularni samarali amalga oshirish 

mexanizmlarini kuchaytirish zarur. 

Tadqiqot asosida quyidagi takliflarni ilgari surish 

mumkin: mintaqalar kesimida turizm salohiyatini chuqur 

tahlil qilish asosida ixtisoslashgan rivojlanish 

yo‘nalishlarini belgilash; turizm infratuzilmasini 

kompleks rivojlantirish, ayniqsa transport, joylashtirish 

va servis xizmatlarini modernizatsiya qilish; davlat-

xususiy sheriklik asosida investitsiyalarni keng jalb etish; 

raqamli texnologiyalarni joriy etish orqali xizmatlar 

sifatini oshirish va boshqaruv samaradorligini 

kuchaytirish; hududiy marketing va brending 

strategiyalarini takomillashtirish orqali turistik 

jozibadorlikni oshirish; hamda turizm loyihalarining 

amalga oshirilishini monitoring qilish va baholash 

tizimini takomillashtirish. 

Umuman olganda, turizmni rivojlantirishda 

kompleks, tizimli va innovatsion yondashuvlarni 

qo‘llash orqali hududiy iqtisodiyotda barqaror o‘sishga 

erishish, aholi bandligini oshirish va milliy 

iqtisodiyotning raqobatbardoshligini kuchaytirish 

mumkin. 

